
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 57, TË PARTISË BASHKIMI PËR TË DREJTAT E NJERIUT ME OBJEKT KONTROLLIM DHE VERIFIKIM I REZULTATIT TË TABELAVE PËRMBLEDHESE TË REZULTATIT NË DISA QËNDRA VOTIMI, BASHKIA FINIQ
Komisioni  Qendror  i  Zgjedhjeve  në  mbledhjen e datës 01.07.2015, me  pjesëmarrjen e:

Lefterije LUZI-


Kryetare

Denar 
BIBA-



Zv/Kryetar

Edlira 
JORGAQI-


Anëtare

Gëzim 
VELESHNJA-


Anëtar

Hysen
OSMANAJ-


Anëtar 
Klement ZGURI-


Anëtar                           

Vera
SHTJEFNI-


Anëtare

shqyrtoi çështjen me:

KËRKUES:
Partia Bashkimi për të Drejtat e Njeriut

OBJEKT:
Kontrollim dhe verifikim i rezultatit të tabelave përmbledhëse të rezultatit në disa qëndra votimi, Bashkia Finiq
PALË TË INTERESUARA:

Partia Demokratike e Shqipërisë (PD)
Partia Socialiste e Shqipërisë     (PS)
BAZA LIGJORE: 
Nenet 124 dhe 126, neni 122 të  ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar 
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike, 

V Ë R E N:
Me shkresën nr. 6694, datë 29.06.2015, Partia Bashkimi për të Drejtat e Njeriut ka depozituar pranë KQZ-së kërkesën ankimore nr.57, me objekt “Kontrollim dhe verifikim i rezultatit të tabelave përmbledhëse të rezultatit në disa qëndra votimi, Bashkia Finiq”.
KQZ, përpara nisjes së hetimit administrativ, verifikon pjesëmarrjen e palëve në procës dhe konstatoi që subjekti ankues ishte i pranishëm në mbledhje i përfaqësuar nga personi përgjegjës për komunikimin me KQZ Z.Thodhori Kamberi.
KQZ, mori në shqyrtim kërkesat e Partisë Demokratike dhe Partiësë Socialiste  për të marrë pjesë në shqyrtimin administrativ të ankimit, si palë të interesuara dhe pasi i çmoi këtë kërkesa në përputhje me kërkesat e nenit 133, pika 1, 2 dhe 3, të ligjit Nr. 10019 datë 29.12.2008, “Kodi Zgjedhor i Republikës së Shqipërisë”, vendosi pranimin e subjekteve zgjedhore, PD me përfaqësues Ivi Kaso, PS me përfaqësues Eridjan Salianji.
Komisioni Qendror i Zgjedhjeve, në përputhje me nenet 134 e vijues të Kodit Zgjedhor, në seancën plenare të datës 03.07.2015, ora 17:00, zhvilloi shqyrtimin administrativ të kërkesës ankimore nr.57 regj, sipas objektit  te sipërcituar.  
KQZ në përfundim të verifikimit të legjitimitetit procedural të palëve ftoi ankuesin e më pas palët  e interesuara të paraqesin pretendimet dhe prapësimet e tyre.

Në ankimin e paraqitur në datë 29.06.2015 ankuesi PBDNJ pretendon se: në QV nr. 4626, QV nr. 4634, QV nr. 4641, QV nr. 4683/1, QV nr. 4684, QV nr. 4709, QV nr. 4713, QV nr. 4722, QV nr. 4694, Qv nr. 4695 në KZAZ nr. 89 Bashkia Finiq, Qarku Vlorë, gjatë procesit të numërimit dhe pasqyrimit të tyre në tabelat përmbledhëse të rezultateve ka mospërputhje të numrit të zgjedhësve që kanë votuar për këshillin bashkiak. Subjekti ankues kërkon nga KQZ që të verifikojë dhe të kontrollojë rezultatin e tableve përmbledhëse të rezultateve me tabelat e rezultateve të kutive të qëndrave të mësipërme të votimit të mbajtura nga GNV.

Pala e interesuar PS u shpreh se në bazë të Nenit 160 të Kodit Zgjedhor shkelja nuk është aq e madhe sa për të ndryshuar rezultatin e për pasojë Kërkesa Ankimore duhet të rrëzohet. Shkelja e pretenduar është 20 vota që nuk përputhen, ndërkohë që diferenca midis kandidatëve është 320 vota.

PD nga ana tjetër, në cilësinë e palës së interesuar, iu bashkua shqetësimit të ankuesit duke kërkuar nga Komisioni Qëndror i Zgjedhjeve që të bëhet një thellim i hetimit administrativ në mënyrë që të arrihet te e vërteta.

Pasi u dëgjuan dhe pretendimet e fundit të ankuesëe dhe palëve të interesuara, respektivisht:

Partia Socialiste kërkoi rrëzimin e kërkesës ankimore;

Partia Demokratike kërkoi thellimin e hetimin administrativ.
Komisioni Qendror i Zgjedhjeve, pas paraqitjes së pretendimeve të palëve, për nevoja të hetimit administrativ, vendosi të administrojë si prova:
· Tabelat përmbledhëse të rezultateve për Kryetarin dhe Këshillin e Bashkisë Finiq KZAZ nr. 89

· Tabelat e rezultateve të kutive të votimit për Kryetar Bashkie dhe për Këshillin Bashkiak të mbajtura nga grupet e numërimit për QV të kontestuara
· Proçesverbalin e konstatimit
· Librin e Protokollit
KQZ pas shqyrtimit të dokumentacionit të administruar me cilësinë e provës,  konstatoi se në të vërtetë vërehej një mospërputhje midis votave të hedhura për Kryetar dhe votave për Këshillin Bashkiak, diference e cila konsistonte në 20 vota. Libri i protokollit kishte një shënim për QV 4683/1 në të cilin thuhej se 2 vota ishin hedhur në kutinë e gabuar dhe ishte bërë vendosja e tyre në kutinë përkatëse. KQZ konstaton se nuk ishte rasti sipas Nenit 160 të Kodit Zgjedhor, që kjo ngjarje të mund të cilësohej si të kishte cënuar rëndë procesin zgjedhor në një masë të tillë që të ndikonte në ndarjen e mandateve e të çonte në pavlefshmëri të zgjedhjeve për atë zonë zgjedhore. 
Bazuar në gjithë sa më sipër, KQZ gjykon se ankimi ishte i pambështetur në ligj dhe në prova dhe duhet të rrëzohet , ndaj,
PËR KËTO ARSYE:

Komisioni Qendror i Zgjedhjeve, bazuar Nenet 124 dhe 126, neni 122 dhe neni 143 pika 1 gërma “b” të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar
V E N D O S I:
1. Rrëzimin e kërkesës ankimore nr.57 regjistri të Partisë Bashkimi për të Drejtat e Njeriut.
2. Ky vendim hyn në fuqi menjëherë.
3. Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.

